ՏԵՂԵԿԱՆՔ - ՀԻՄՆԱՎՈՐՈՒՄ

<<Ոռոգման համակարգի ֆինանսական առողջացման աջակցության 2021 թվականի ծրագիրը>> հաստատելու մասին>> ՀՀ կառավարության որոշման նախագծի վերաբերյալ


1. Անհրաժեշտությունը` <<Ոռոգման համակարգի ֆինանսական առողջացման աջակցության 2021 թվականի ծրագիրը>> հաստատելու մասին>> ՀՀ կառավարության որոշման նախագծի ընդունումը պայմանավորված է 2020 թվականի դեկտեմբերի 30-ի N 2215-Ն որոշման 10-րդ կետի 4-րդ ենթակետի, որը նպատակ ունի 2021 թվականին մեղմել ոռոգման համակարգի ընկերությունների ֆինանսական ճեղքվածքը:
2. Ընթացիկ իրավիճակը և խնդիրները` Ներկայումս ոռոգման համակարգի ընկերությունների ֆինանսական կենսունակության ապահովմանը սպառնացող հիմնական խնդիրներից մեկը շարունակում է մնալ ոռոգման ջրամատակարարման մեջ մեխանիկական ջրի արտադրությամբ պայմանավորված էլեկտրաէներգիայի ծախսի բարձր մակարդակը: 2020 թվականի ընթացքում ՋՕԸ-երին ՀՀ պետական բյուջեից հատկացվել է շուրջ 7451.8 մլն. դրամ գումար, որից 4505.3 մլն դրամ գումարը հատկացվել է միայն էլեկտրաէներգիայի պարտքերի մարմանը: 
[bookmark: _GoBack]	Նախորդ տարիների պրակտիկան ցույց է տվել, որ էլեկտրաէներգիայի ծախսերի մասով ունեցած պարտավորությունները ՋՕԸ-երի մոտ առաջացրել են լրացուցիչ ֆինանսական բեռ՝ առևտրային բանկերից վարկերի ներգրավում, էլեկտրաէներգիայի չմարված պարտքերի մասով տույժերի կիրառումը:
3. Տվյալ բնագավառում իրականացվող քաղաքականությունը՝ ոռոգման համակարգերի անխափան շահագործում, ջրի պահանջարկի ապահովում, որը մեր հանրապետության պետական քաղաքականության գերակայություններից է։ 
4. Կարգավորման նպատակը և բնույթը` ոռոգման համակարգի կազմակերպությունների ֆինանսական ընթացիկ վիճակը կարգավորելու արդյունքում կապահովվի կազմակերպությունների ֆինանսական կայունացումը, որն իր հերթին թույլ կտա ապահովել ոռոգման ջրի մատակարարումը և ստանձնած պարտավորությունների կատարումը:
5. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի կողմից:
6. Ակնկալվող արդյունքը` ֆինանսական կայունության ապահովում:
7. <<Ոռոգման համակարգի ֆինանսական առողջացման աջակցության 2021 թվականի ծրագիրը>> հաստատելու մասին>> ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
<<Ոռոգման համակարգի ֆինանսական առողջացման աջակցության 2021 թվականի ծրագիրը>> հաստատելու մասին>> ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
											
